GREUEL, KARL-HEINZ (60): Nur vom Feinsten [CD1 47]

Ich hatt ene gode Bekannte, ne ehemalige Musikkolleg vor etwa flinfendressig Johr un da hattimmer
“vom Feinsten” gesaht. Dd kunnt dvver keiWood Englisch. Immer, wann da e englisch Leed singe moot,
han ich dam da Tex su opgeschrevve en Englisch, wie mer et gesproche hat. Dat kunnt kein Sau mih
lese, nor da noch. Awver da kunnt dat ech lese. D& hat immer “vom Feinste” gesaht.

Op eimol hatt e sich e Sonnedaach gekauf. Et gov froher Autos, die hatte kei Daach offe. Do gov et en
Schablon un dann hat mer sich e Sonnedaach gekauf. Woodt met der Flex et Daach opgeschnedde, do
kom ne Rahme ren un dann dat Finster.

Dann kom der Klaus widder un sdht: “Ich han nor ‘vom Feinsten’. Ich han mir jetz e Finster gekauf, e
Daachfinster gekauf vun der Firma Safetti. Jet Besseres gitt et nit!”

Ich sage: “Klaus, ich kenne Bosch, ich kenne verschiedene andere, Safetti han ich noch nie gehiirt.”
“Jo, lo' mer ens kucke! Ich zeig der dat”, sdht e.

Mir sin erusgegange, da setz sich ent Auto, mdht och dat Klappche op, do un kunnt dat Finster schon
noh hinge opkippe un do kunnt ich dat Typeschild sinn. Do stundt do wirklich - kiinnt ich mich hiigg
noch wegschmiele - do stundt do wirklich »Safety glass«, dat hei® natorlich »Sicherheitsglas« .

Da kunntjo kei Englisch, dann hdt da gesaht: “Dat es vun der Firma Safetti, dat es et Beste, wat et gitt!”

